
 
 

 

 
 
 
 
 

 
 
 

 
 
 

 
 
 

 
 

  
 

  

  

PROPOSISYON 

44 
INAATASAN NA GASTUSIN NG MGA KLINIKA SA KALUSUGAN NG 
KOMUNIDAD ANG 90% NG KITA SA MGA SERBISYO SA PROGRAMA. 
BATAS SA INISYATIBA. 

OPISYAL NA PAMAGAT AT BUOD N A  I N I H A N D A  N G  P A N G K A L A H A T A N G  A B U G A D O  

Matatagpuan ang teksto ng panukalang ito sa pahina 153 at sa website ng  
Kalihim ng Estado sa voterguide.sos.ca.gov. 

• Nagpapataw ng mga multa sa mga hindi 
nagtutubo na Pederal na Kwalipikadong 
Sentrong Pangkalusugan (mga klinika sa 
komunidad na nagbibigay ng pangunahing 
pangangalaga sa mga lugar at populasyong 
hindi sapat na nabibigyan ng medikal 
na serbisyo) na gumagastos nang mas 
mababa sa 90% ng kita sa mga “serbisyo 
sa programa” na isinusulong ang kanilang 
layunin sa pagkawanggawa, kasama pero 
hindi limitado rito ang mga serbisyo sa 
pasyente. Maaaring bigyan ng eksepsyon 
ng Kagawaran ng Pampublikong Kalusugan 
ang mga kinakailangan sa paggastos sa 
ilang espesyal na sitwasyon. 

• Pinahihintulutan ang Pangkalahatang 
Abugado na maglathala ng gabay na 
tinutukoy ang mga kwalipikadong gastos. 

• Maaaring isauli ang bayad ng mga multang 
pera kung magiging nakasunod ang mga 
sentro sa loob ng limang taon. 

• Pinahihintulutan ang mga kriminal na 
demanda para sa mga maling ulat o artipisyal 
na pagpapataas ng proporsyon ng paggastos. 

BUOD NG TANTIYA NG LEHISLATIBONG MANUNURI 
SA NETONG EPEKTO SA PANANALAPI NG ESTADO AT 
LOKAL NA PAMAHALAAN: 
• Mga pinataas na gastos ng estado sa mga 

mababang bilang ng sampu-sampung 
milyong dolyar kada taon para ipatupad 
ang mga bagong kinakailangan sa ilang 
partikular na pribadong hindi nagtutubo na 
klinika sa pangangalagang pangkalusugan, 
na sinasaklaw ng mga bayaring sinisingil sa 
mga apektadong klinika. 

PAGSUSURI NG PAMBATASANG MANUNURI 

PINAGMULAN 
Naghahatid ang mga Safety Net Clinic ng mga 
Serbisyo sa mga Taong Mababa ang Kita. Ang 
mga klinika ay mga lugar kung saan maaaring 
makakuha ang mga tao ng ilang partikular na 
serbisyo sa pangangalagang pangkalusugan, 
tulad ng pagpapatingin sa doktor. Maraming 
klinika ang itinuturing na “safety net,” dahil 
pangunahing nagsisilbi ang mga ito sa mga 
taong mababa ang kita at walang insurance. 
Ang pangangalagang ibinibigay ng mga ito ay 
kadalasang mababa ang gastos o libre para sa 
mga pasyente. May humigit-kumulang 2,000 
safety net clinic sa California. Karamihan 
ay mga pribadong nonproft, at ang iba ay 
pinamamahalaan ng mga pampublikong 
entidad (tulad ng mga county). 
Karamihan ng Kita ng mga Klinika ay 
Ginagastos sa mga Serbisyo sa Pangangalagang 
Pangkalusugan. Ginagastos ng mga klinika 

ang karamihan ng kanilang kita  sa  pagbibigay  
ng pangangalagang pangkalusugan sa 
mga pasyente. Mayroon din silang iba 
pang gastusin, tulad ng mga gastos sa 
pangangasiwa. Bawat taon, iniuulat ng mga 
pribadong nonproft na safety net clinic sa 
California ang kanilang mga kita at gastusin 
sa pederal na pamahalaan at sa estado. Sa 
kasalukuyan, iniuulat ng mga klinikang ito 
na gumagastos sila ng average na humigit-
kumulang 80 porsiyento ng kanilang 
kita sa pagbibigay ng mga serbisyo sa 
pangangalagang pangkalusugan, bagama't 
magkakaiba ang porsiyento sa bawat klinika. 

MUNGKAHI 
Nagtatakda ng Minimum na Gastos sa 
Pangangalagang Pangkalusugan sa 
mga Pribadong Nonproft na Safety Net 
Clinic. Inaatasan ng Proposisyon 44 ang 

mga pribadong nonproft na safety net 
clinic na gumastos ng hindi bababa sa 
90 porsiyento ng kanilang kabuuang kita 
bawat taon sa pagbibigay ng mga serbisyo 
sa pangangalagang pangkalusugan. 
Nangangahulugan ito na ang paggastos 
sa iba pang gastusin, tulad ng mga gastos 
sa pangangasiwa, ay lilimitahan sa hindi 
hihigit sa 10 porsiyento ng kita. Mas 
detalyadong tutukuyin ng Abogado Heneral 
ng California kung aling mga uri ng gastusin 
ang nauugnay sa pagbibigay ng mga serbisyo 
sa pangangalagang pangkalusugan at kung 
alin ang iba pang gastusin, gamit ang mga 
kasalukuyang ulat sa pederal na pamahalaan 
bilang panimulang batayan. Maaaring 
humiling ang mga apektadong klinika sa 
estado ng pansamantalang waiver sa mga 
kinakailangan sa ilang sitwasyon. 
Lumilikha ng Parusa para sa Hindi Pag-abot 
sa Minimum. Inaatasan ng Proposisyon 44 
ang mga apektadong klinika na magbayad 
ng parusa sa estado kung hindi nila maaabot 
ang bagong minimum na paggastos sa 
pangangalagang pangkalusugan. Ang 
parusa ay magiging katumbas ng halaga ng 
paggastos na kinakailangan upang maabot 
ang minimum na 90 porsiyento. Maaaring 
maibalik sa mga klinika ang kanilang pera 
kung susunod sila sa mga kinakailangan sa 
paggastos sa loob ng limang taon. Kung hindi 
susunod ang mga klinika sa loob ng limang 
taon, itatago ng estado ang pera at gagastusin 
ito sa mga programa para sa workforce ng 
mga klinika. 

MGA EPEKTO SA PANANALAPI 
Lumilikha ng mga Gastos sa Pagpapatupad 
ng Estado. Sa ilalim ng Proposisyon 44, 
ipatutupad ng estado ang mga bagong 
kinakailangan sa mga pribadong nonproft na 
safety net clinic. Kabilang dito ang pagsusuri 
sa mga ulat sa pananalapi at pagsisiyasat sa 

I P I N A G P A P A T U L O Y  

mga apektadong entidad. Ang mga gastos 
ng estado sa pagpapatupad ay magiging 
nasa mababang sampu-sampung milyong 
dolyar bawat taon. Inaatasan ng panukala 
ang estado na bayaran ang mga gastos sa 
pamamagitan ng pagsingil ng mga bayarin sa 
mga apektadong klinika. 
Maaaring Magkaroon ng Iba Pang Hindi Tiyak 
na Gastos. Maaaring lumikha ang Proposisyon 
44 ng iba pang mga gastos para sa estado 
at mga lokal na pamahalaan. Hindi tiyak ang 
mga gastos na ito. Nakadepende ang mga 
ito sa (1) kung paano tutukuyin ng Abogado 
Heneral ng estado ang mga gastusing 
nauugnay sa pangangalagang pangkalusugan 
at (2) kung maaabot ng mga apektadong 
klinika ang minimum na paggastos. 
Halimbawa, maaaring gumastos nang higit 
ang mga apektadong klinika sa mga direktang 
serbisyo sa pangangalagang pangkalusugan 
upang makasunod sa kinakailangan, na 
maaaring magpataas sa mga gastos ng 
estado. Ito ay dahil ang ilan sa mga serbisyong 
ito ay para sa mga pasyente sa Medi-Cal, 
ang programa ng estado na nagbibigay ng 
coverage sa pangangalagang pangkalusugan 
para sa mga taga-California na mababa ang 
kita. Maaaring magsara na lamang ang ilang 
klinikang hindi makatutugon sa minimum na 
kinakailangan sa paggastos. Lilikha ito ng iba 
pang hindi tiyak na epekto sa mga gastos ng 
estado at lokal na pamahalaan. 

Bisitahin ang sos.ca.gov/campaign-lobbying/cal-
access-resources/measure-contributions/2026-

ballot-measure-contribution-totals para sa 
listahan ng mga komite na pangunahing binuo 

para suportahan o kontrahin ang panukalang ito. 

Bisitahin ang fppc.ca.gov/ 
transparency/top-contributors.html 
para ma-access ang nangungunang 

10 tagapag-ambag sa komite. 

